
Fræðsluráð Hafnarfjarðar 
 
 

MINNISBLAÐ – Bóka- og bíóhátíð barnanna í Hafnarfirði  (OS 1508478) 

 

Eftirfarandi minnisblað er útbúið til að kynna fræðsluráði Hafnarfjarðar Bóka- og bíóhátíð Hafnarfjarðar. 

Hátíðin var sett á að tilstuðlan fræðsluráðs Hafnarfjarðar á 329. fundi ráðsins þann 26. ágúst 2015 eins og 

segir í fundargerð. 

 

6. 1508478 - Bóka- og bíóhátíð barnanna í Hafnarfirði 

Lagt er til að haldin verði menningarhátíð fyrir börn með áherslu á bækur og kvikmyndir í febrúar 2016.  

Tilgangur hátíðarinnar er að efla áhuga barna á lestri og læsi í víðum skilningi og styðja við læsisverkefnið sem 

fram fer í leik- og grunnskólum bæjarins. 

Fræðslustjóra falinn undirbúningur hátíðarinnar og fái Bókasafn Hafnarfjarðar, Bæjarbíó og fleiri til samstarfs 

og undirbúnings. 

 

Tilgangur hátíðarinnar var í upphafi miðaður við það að styðja við læsisverkefni bæjarins, Lestur er lífsins 

leikur, sem þá hafði tekið formlega í notkun eða í gagnið. 

 

Skrifstofa fræðslu- og frístundaþjónustunnar fékk það verkefni að skipuleggja hátíðina – þótt tillagan hafi 

snúst um að vera í samstarfi við aðrar stofnanir bæjarins eins og nefnt var í sjálfri tillögunni. Þannig hefur 

skrifstofan haldið utan utan um verkefnið og borið ábyrgð á henni, m.a. að leggja til fjármagn í einstök 

verkefni. Hátíðin var skipulögð með nokkur miðlæg verkefni þvert á bæinn en síðan voru einstaka skólar 

hvattir til að vera með sérstök verkefni hjá sér í þá viku sem hátíðin var ráðgerð. 

 

Hátíðin hefur verið haldin í þrjú skipti. Fyrsta árið var hún í febrúar (2016) og í febrúar árin 2017 og 2018. 

Ósk kom um að færa tímasetningu hátíðarinnar, aðallega vegna þess að hátíðin var á svipuðum tíma og 

unnið var að öðrum verkefnum hjá bænum, t.d. árshátíð bæjarstarfsmanna, vetrarhátíð, barnamenningar-

hátíð. Því kom tillaga um að halda hátíðina árið 2019 í október sem er stefnt að núna.  

Skrifstofan ákvað sömuleiðis að útbúa sérstakt merki fyrir hátíðina fyrir hana. 

Merkið var komið fyrir fyrstu hátíðina. Það er hannað af Guðna R. Björnssyni sem 

hefur hannað fleira fyrir skrifstofuna, s.s. merkið fyrir Lestur er lífsins leikur og 

umbrot skjalsins sem tengist læsisáherslunni. Sjá merkið hér til hliðar. Guðni braut 

einnig um dagskrá hátíðinnar fyrsta árið en eftir það var umbrot unnið innanhúss 

hjá bænum. 

 

 

Innan skrifstofunnar hér tengdust þróunarfulltrúar leik- og grunnskóla hátíðinni og tengst stýrihópi sem 

hefur haldið utan um dagskrá hátíðarinnar hverju sinni. Kostnaður við hverja hátíð hefur fram að þessu 

verið á bilinu 500-800 þúsund myndi ég telja í lauslegri yfirferð. Sá kostnaður hefur fólgist í hönnun og 

kynningum, fyrirlesurum/gestum, rútukostnaði fyrir nemendur, leigukostnaði (Bæjarbíó), leigukostnaði af 

myndasýningum í Bæjarbíó og fleiru smálegu. Starfsmenn bæjarins hafa unnið að hátíðinni í gegnum sín 

störf og enginn sérstakur aðili hefur verið ráðinn til að halda utan um hátíðina. 

 

 

 

Virðingarfyllst, 

 

 

Vigfús Hallgrímsson, þróunarfulltrúi grunnskóla 

